
Útdráttur 

Ritgerð þessi fjallar um listakonuna og aðgerðasinnann Rósku og á hvaða hátt 

femínískar forsendur og áherslur koma fram í myndlistarverkum hennar. Markmiðið 

er að kanna hvort hægt sé að kalla Rósku femínískan myndlistarmann og hvort 

myndmál hennar geti kallast femínískt. Í ljósi þess markmiðs verður einnig skoðað 

hvernig skrifað var um listsköpun Rósku í dagblöðum og hvort karllæg orðræða á 

seinni hluta síðustu aldar kristallist í þeim skrifum og hvort hún sé andfemínísk.  

 Á mótunarskeiði Rósku þróast önnur bylgja femínisma og 

myndlistarheimurinn tekur miklum og hröðum breytingum upp úr  miðri 20. öld. Á 

árunum frá 1960 til 1980 eiga sér stað miklar hræringar í myndlistar- og 

mannkynssögunni og kynjamál og kvenréttindi eru í brennidepli. Myndlistin þróast úr 

karllægum myndheimi karlkyns listamanna  yfir í að konur fara að tjá sig á 

femínískan hátt samfara vaxandi kvenréttindabaráttu. Konan verður meira áberandi 

sem gerandi í myndlist í stað þess að vera viðfang eða músa karlkyns listamanna eins 

og tíðkaðist á öldum áður. Konur fara í auknum mæli að endurspegla sjálfa sig og 

sinn persónulega myndheim og nota líkama sinn á sínum eigin forsendum til að tjá sig 

í myndlist.  Konan sem mótíf kvenna í myndlist verður sífellt meira áberandi í listum 

kvenna á sjöunda, áttunda og níunda áratug síðustu aldar.   

 Konan var Rósku alla tíð hugleikin sem viðfangsefni og hún málaði sjálfa sig 

og konur í málverkum sínum alla tíð. Á fyrri hluta ævi sinnar var Róska kona meðal 

karla í karllægu samfélagi myndlistar. Hún þorði að láta verkin tala og var afar 

bersögul og opinská. Samt sem áður var hún hikandi. Hún vóg salt á milli miðla á 

tímabili og týndi sjálfri sér um stund. Hún fór ekki varhluta af karllægri gagnrýni, og 

lifði sem kona í karllægum heimi og þurfti oft að standa fast á sínu og svara fyrir sig. 

Þegar leið á öldina breyttist afstaða Rósku og hún fór meðvitað að horfa á sig sem 

konu meðal kvenna. Hún fór í auknum mæli að tengja list sína við kvennabaráttu og 

kvenréttindi frekar en almenna mannréttindabaráttu. Myndlist hennar þróaðist samfara 

því yfir í enn heiðarlegri og berskjaldaðri list þar sem konan og hugmyndir Rósku um 

konur voru í brennidepli. Hér verður sérstæður myndheimur Rósku skoðaður út frá 

femínískum forsendum og hugmyndafræði og orðræðu í hennar samtíma og hún sett í 

samhengi við femínískar áherslur og sögu.  

Inngangsorð        

Sjöundi áratugur síðustu aldar er um margt mikill umbrotatími í íslenskri 

myndlistarsögu. Þá urðu mikil tímamót austan hafs og vestan þar sem uppgjör fór 

fram við abstrakt list sem hafði ráðið listaverkamarkaðnum þar ytra. Listamenn fóru 

að leita nýrra leiða og vinna með óhefðbundnari efni. Þeir vildu stokka upp það kerfi 

sem ríkti og búa til frekari tengingu milli lista, listamanns og áhorfenda. Á Íslandi fór 

að bera meira á áhrifum erlendis frá, til að mynda áhrifa frá súrrealisma, aksjón-

málverkinu, ný-dada og flúxus. Fremstur í flokki þeirra róttæku breytinga var þýsk-

svissneski listamaðurinn og lærifaðirinn Dieter Roth (1930-1998) og einnig Erró 

(Guðmundur Guðmundsson, f. 1932) sem hafði dvalið í París ásamt fleira 

myndlistarfólki sem kom hingað til lands til að kenna eða kom heim frá námi og bar 

nýja strauma og stefnur heim með sér.1  

 Á þessum árum átti sér einnig stað mikil gerjun í jafnréttisbaráttu. Kynjamál 

og kvenréttindi voru í brennidepli á sjöunda og áttunda áratugnum og myndlistin fór 

að þróast úr karllægum myndheimi karlkyns listamanna  yfir í að myndlistarkonur 

fóru að tjá sig á femínískan hátt samfara vaxandi kvenréttindabaráttu. 2 

Myndlistarheimurinn var mjög karllægur og konur vildu ná fram úrbótum og 

viðurkenningu og tjáðu sig um vanda þess að vera kona í karlaheimi eftirstríðsáranna. 

Það ríkti mikill baráttuandi í annarri bylgju femínisma og listin varð frjálsari og 

óheflaðri þegar líða tók á kvennabaráttuna. Konur urðu í auknum mæli áberandi sem 

gerendur í myndlist í stað þess að vera viðföng karlkyns listamanna og erlendis fóru 

konur í auknum mæli að endurspegla sjálfa sig eða nota líkama sinn til að tjá sig á 

skapandi og frjálsan hátt.3 Kvennalist eða femínísk list (e. feminist art) var andsvar 

við hinum karllæga og kerfisbundna módernisma.4  

 Hugtakið femínismi hefur þó löngum haft neikvæða tilvísun og oft á tíðum 

verið kennt við öfgar. Margar konur vildu ekki láta kenna sig við femínisma og því 

síður vera skilgreindar sem slíkar. Það þótti of róttækt eða ekki nógu róttækt eftir því 

hvernig á það var litið. Hið sama er uppi á teningnum í okkar samtíma þar sem 

hugtakið er oft á tíðum kennt við öfgar og notað í neikvæðum skilningi þó svo að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Laufey Helgadóttir, „Umbrotatímar,“ 8. 
2 Þorgerður Einarsdóttir, „Hið vísindalega er pólitískt,“ 217.  
   & Hafþór Yngvason, formáli að Með viljann að vopni, 6. 
3 Chadwick, Women, Art and Society, 321-326.	  
4 Sama, 321. 

femínismi sé langt frá því að vera öfgakenndur, heldur einfaldlega kvenréttindastefna 

þar sem almenn og jöfn réttindi kynjanna eru höfð í fyrirrúmi og kvenfrelsi sótt.    

  Listakonan og aðgerðasinninn Róska vildi ekki láta skilgreina sig sem 

femínista. 5  Samt sem áður var hún mjög femínísk í anda, róttæk og mikill 

réttlætissinni og myndverk hennar endurspegla hugarheim konu sem ekki var alltaf 

sátt við hlutskipti sitt. Hún óx úr grasi eftir seinni heimsstyrjöldina og mótaðist í 

aðdraganda mikilla umbrotatíma í kvennasögunni og íslenskri myndlistarsögu, í 

aðdraganda og mitt í annarri bylgju femínisma og á tímum Víetnamstríðsins. Sú 

staðreynd er vel sýnileg í hennar myndlistarsköpun og lífi hennar almennt. Róska 

tilheyrði þeirri kynslóð listamanna sem vildi afmá mörkin milli lífs og listar.6 Hún var 

næm, fjölhæf, dugleg og spennandi og hreif fólk með sér með hispursleysi, einbeittum 

vilja og áræðni. Hún gat einnig verið erfið í samskiptum og á tímabili hafði hún að 

vissu leyti málað sig út í horn í íslensku listalífi. Aðferðir hennar og hugmyndir voru á 

skjön við borgaralegar hugmyndir kvenna á þessum tíma og stundum fannst fólki að 

Róska gengi hreinlega of langt. Hún var þó sjálfri sér samkvæm og fyrir Rósku var 

lífið og listin einn og sami hluturinn.7 

 Hjálmar Sveinsson, sýningarstjóri á yfirlitssýningu sem haldin var á verkum 

Rósku í Nýlistasafninu árið 2000, segir að Róska hafi framkvæmt fyrsta femíníska 

gjörninginn  á Íslandi þó að hún hafi sjálf ekki viljað kalla sig femínista.8 Hún var því 

að einhverju leyti femínísk án þess að vilja skilgreina sig sem slíka. Myndlist Rósku 

og ummæli Hjálmars vöktu athygli mína og upp úr því hófust skrif um einstaka 

listakonu sem lést áður en henni hlotnaðist það lof sem henni í raun bar. Róska hafði 

óbilandi trú á að konur gætu allt sem karlmenn gætu og þyrftu ekki að lúta karllægum 

lögmálum borgarastéttar á sjöunda og áttunda áratug síðustu aldar. Hún var kona 

meðal karla í karlægu samfélagi myndlistar og lét sig alls kyns þjóðfélagsmál miklu 

varða. Hún vann með konuna sem viðfangsefni án þess að hika eða gera 

málamiðlanir. Er það femínísk myndlist og er hægt að tala um myndlist Rósku sem 

femíníska og út frá femínískum forsendum?  

 Hér verður fjallað um listakonuna og aðgerðasinnann Rósku og á hvaða hátt 

femínískar forsendur og áherslur koma fram í myndlistarverkum hennar. Markmiðið 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5 ÞHS, „Brothætt list Rósku,“ Dagblaðið Vísir - DV, 14. september 2000, 21. 
6 Hjálmar Sveinsson, Róska, 7. 
7 ÞHS, „Brothætt list Rósku,“ 21. 
8 Sama, 21.	  

er að kanna hvort hægt sé að kalla Rósku femínískan myndlistarmann og hvort 

myndmál hennar geti kallast femínískt. Í ljósi þess markmiðs verður einnig skoðað 

hvernig skrifað var um listsköpun Rósku í dagblöðum og hvort karllæg orðræða á 

seinni hluta síðustu aldar kristallist í þeim skrifum og hvort hún sé andfemínísk.  

1. Róska. Súrrealisminn, eðlið, lífið og listin 

1.1 Róska og súrrealisminn 

Líf Rósku var í raun einn stór gjörningur. Róska hét fullu nafni Ragnhildur 

Óskarsdóttir og var fædd í Reykjavík árið 1940.9 Hún var einn af þeim listamönnum 

sem ruddu brautina í íslensku myndlistarlífi á sjöunda og áttunda áratug síðustu aldar. 

Rauði þráðurinn í lífi Rósku var hin „sífellda uppreisn í lifandi póesíu og pólitík“.10 

Hún tvinnaði saman persónulegu myndmáli og barráttuhug í lífi og listsköpun. Hún 

var afar fjölhæf og vinnusöm og lagði meðal annars fyrir sig myndlist, kvikmynda- og 

þáttagerð, leikstjórn, fyrirsætustörf, ljósmyndun og síðast en ekki síst var hún 

aðgerðasinni sem lét verkin tala. „Hún tilheyrði kynslóð róttækra, evrópskra 

listamanna sem vildi afmá mörkin milli lífs og listar og barðist gegn listasnobbi 

borgarastéttarinnar, pólitísku andvaraleysi almennings og áróðursvél 

atvinnustjórnmálamanna“.11  

 Listin kraumaði innra með henni og undiraldan í listsköpun hennar var 

súrrealísk og persónuleg. Súrrealískt myndmál hennar blandaðist andstöðu hennar 

gegn abstraktlistinni og borgaralegum hugmyndum þess tíma. 12  Súrrealisminn 

einkenndist af draumkenndri og ljóðrænni sýn á heiminn og lífið þar sem tjáningin átti 

að streyma fram óbeisluð án samvisku eða fagurfræðilegrar ígrundunar.13  Frelsi og 

byltingarkennd hugsun einkenndu súrrealismann og Róska var svo sannarlega 

byltingarsinni. Listin og barátta hennar gegn valdakerfinu var einn og sami 

hluturinn.14 Eðli Rósku var að skapa og gera. Henni fannst móðurhlutverkið erfitt og 

bindandi en fann sig í listsköpun og frjálsræði bóhemlífsins. Líkt og súrrealistar og 

femínistar vildi hún frelsi til velja og hafna.   

 

1.2 Eðlið  

Femínistinn Simone de Beauvoir (1908-1986) hefur stundum verið nefnd „móðir 

femínismans“ og af sumum „hin vonda móðir femínismans“ af því hún gerði lítið úr 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Hjálmar Sveinsson, Róska, 7 og 174. 
10 Laufey Helgadóttir, „Umbrotatímar,“ 59. 
11 Hjálmar Sveinsson, Róska, 7. 
12 Þóra Kristín Ásgeirsdóttir,  
   „Féll í skóla og varð flogaveik upp úr því,“ Helgarpósturinn, 29. febrúar 1996, 23. 
13 Amy Dempsey, Styles, Schools and Movements, 151-152. 
14 Hjálmar Sveinsson, Róska, 7.	  

móðurhlutverkinu. Beauvoir taldi móðurhlutverkið vera það sem aftraði konum frá 

frelsi og eina leiðin til að frelsa konur frá kúgun væri lausn undan því.15 Beauvoir 

varð fræg fyrir þessa hugmyndafræði og bók sína Hitt kynið þar sem hún sagði meðal 

annars að „maður fæðist ekki kona, heldur verður kona“.16 Með því átti hún við, í 

anda tilvistarspeki, að tilvist mannsins væri það sem skapaði eðlið líkt og 

mótunarhyggjan gengur út á, að það lægi ekki í líffræðilegu eðli kvenna að vera konur 

heldur væru þær félagslega mótaðar í kvenhlutverkið, og að það væri undir 

manneskjunni sjálfri komið að ljá lífi sínu merkingu.17 Þessi fleygu orð Beauvoir áttu 

stóran þátt í að hrinda af stað annarri bylgju femínista á Vesturlöndum upp úr miðjum 

sjöunda áratugnum.18  

  

1.3 Lífið og listin  

Róska var ekki hefðbundin kona á seinni hluta síðustu aldar, ekki frekar en Beauvoir 

um miðja öldina. Róska hafði ekki áhuga á borgaralegum skyldum konunnar eða lífi 

hennar innan þess ramma. Hún vildi lifa fyrir frelsið og listina og leyfa lífinu og 

listinni að fara með sig hvert sem hugur hennar óskaði hverju sinni. Hún neitaði að 

láta njörva sig niður eftir borgaralegum hugmyndum þess tíma. Listin var hennar líf. 

Róska var um margt brautryðjandi eins og Beauvoir. Hún var fyrsta konan til að sýna 

með SÚM hópnum árið 1967. Hún stundaði nám í myndlist, fyrst á Íslandi, síðan í 

Prag, París og síðast í Róm á Ítalíu en þangað fluttist hún alfarið um miðjan sjöunda 

áratuginn og bjó þar lengst af með ítölskum eiginmanni sínum, Manrico.19 Hún hélt 

þó áfram að sýna með SÚM ásamt því að vera virkur meðlimur í Fylkingunni þar sem 

hún hannaði aðgerðaplaköt og teiknaði meðal annars nokkur tölublöð af tímaritinu 

Neista.20 Á Ítalíu var hún virk í ýmsu baráttustarfi og var meðal annars í samstarfi við 

róttæklinga hreyfingarinnar Lotta continua, þar sem hún tók þátt í hönnun tímarits 

hreyfingarinnar. Hún tengdist líka borgarskæruliðum í Brigate Rosse. Árið 1973 hóf 

Róska nám í kvikmyndagerð og sneri sér að mestu að því en myndlistin sat á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15 Sigríður Þorgeirsdóttir, „Simone de Beauvoir.“ 
16 Irma Erlingsdóttir og Sigríður Þorgeirsdóttir, Simone de Beauvoir, 16-17.  
    & Simone de Beauvoir, The Second Sex, 301.  
17 Sigríður Þorgeirsdóttir, „Simone de Beauvoir.“ 
18 Irma Erlingsdóttir og Sigríður Þorgeirsdóttir, Simone de Beauvoir, 7. 
19 Hjálmar Sveinsson, Róska, 174. 
20 Sama, 175. 

hakanum.21 Róska var ekki áberandi á níunda áratugnum og voru hún og Manrico illa 

haldin vegna veikinda og fíknar á þessu tímabili. Hún hélt þó sýningu í Nýlistasafninu 

árið 1990 sem fékk góða dóma og flutti að endingu aftur til Íslands og hélt sýningu á 

nýjum verkum árið 1993.22 Hún lést fyrir aldur fram árið 1996, aðeins 56 ára að aldri, 

tveim vikum eftir að hafa flutt súrrealískan og afar persónulegan gjörning fyrir fullu 

húsi í Nýlistasafninu. Á þeim tíma stóð til að halda stóra sýningu með verkum hennar 

í Nýlistasafninu og varð hún að veruleika fjórum árum eftir andlát listakonunnar. 

 Aðalsteinn Ingólfsson segir í gagnrýni um sýninguna í Nýlistasafninu árið 

2000, að hún hafi verið „réttnefndur lífskúnstner“ sem gerði ekki greinarmun á lífi 

sínu og list, að hún hafi unnið með mismunandi miðla og myndlist hennar hafi verið 

blanda af öllu í senn, allt frá persónulegum útleggingum á ástinni, öfgafullum 

fantasíum, angistarfullum hjálparbeiðnum ráðvilltrar konu og yfir í þjóðfélagsádeilu 

og herhvatningar til vinstrisinna.23  

 Róska bjó yfir miklum persónutöfrum. Hún var yndisleg og trygglynd og 

heillaði fólk á augabragði en hún gat líka verið óþolandi í frekju og yfirgangi, 

tillitslaus og erfið að eiga við. Birna Þórðardóttir aðgerðasinni og vinkona Rósku talar 

um að Róska hafi verið blanda af „barni og tælidrós – töffara og tildurrófu.“ Hún var 

eins og „eldur og ís“ og „óaðskiljanlegur hluti eigin sjálfs“.24 Þær stöllur brölluðu 

margt saman og voru afar pólitískar. Birna segir að Róska hafi tekið afgerandi 

afstöðu. Hún var virk í umræðum og hugsandi kona í karlasamfélagi. „Töffari meðal 

töffara.“ Hún var alin upp við þá hugmyndafræði að taka afstöðu og mótmæla því sem 

henni fannst óréttlátt. 25  Oft þurfti hún að hafa varann á í karllægu samfélagi 

myndlistar þar sem rödd kvenna var ekki alltaf tekin gild en hún leyfði kvenlegri rödd 

sinni og sannfæringu að koma fram í myndlistinni. Þar tjáði hún sig um sársauka og 

angist, persónulegar tilfinningar og þjóðfélagsmál.  

 Guðbergur Bergsson talar um Rósku sem boðbera óskapnaðarins og þeirrar 

skapandi óreiðu sem listamaðurinn verður að finna í sér. Andstæðurnar óreiða og 

jafnvægi var það sem skipti máli að hans mati innan myndlistarinnar. Í hugarheimi og 

verkum Rósku mátti finna þessar miklu andstæður og verk hennar endurspegla tvo 

hugarheima. Hún var á vissan hátt föst milli tveggja heima í listsköpun sinni, 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21 Dagný Heiðdal, „Pólitísk ádeila,“ 116. 
22 Hjálmar Sveinsson, Róska, 174-175 
23 Aðalsteinn Ingólfsson, „Réttnefndur lífskúnstner,“ Dagblaðið, 16. október 2000, 14. 
24 Hjálmar Sveinsson, Róska, 116-118. 
25 Birna Þórðardóttir, einkaviðtal, 7. mars 2013. 

annarsvegar var aðgerðasinninn sem vann á pólitískum nótum og lét verkin tala fyrir 

baráttu hverju sinni og hins vegar ljóðræna og súrrealíska myndlistin sem 

endurspeglaði hugarheim konunnar á einstaklega hreinan og tjáningarfullan máta. 

Róska fór alla leið og var óhrædd við að tjá sig. Hjá henni og SÚM hópnum var 

ekkert til sem hét málamiðlun. „Ekkert kompromí!“26 Allt var sett á blað og allt átti 

rétt á sér. Þessi afstaða og slík hugmyndafræði fylgdi henni til dauðadags og eru orð 

Guðbergs Bergssonar vissulega rétt í þessu samhengi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26 Hjálmar Sveinsson, Róska, 87. 

2. „Hið persónulega er pólitískt“  

      Pólitískt og akademískt kvenfrelsi í lífi og listum 

2.1 Listasögulögmálið  

Listheimurinn hefur alla tíð verið karllægur heimur. Listasagan var lengi vel skrifuð 

út frá hugmyndum hins hvíta vestræna karlmanns.27 Allt frá því að listamaðurinn og 

rithöfundurinn Georgio Vasari lagði grunninn að ævisögulegum listasöguskrifum á 

16. öld í bók sinni The Lifes of the Artists, hefur ríkt stéttaskipting og kynjamisrétti í 

listasögulegum skrifum eins og Nanette Salomon bendir réttilega á í grein sinni 

„Listasögulögmálið: Syndir og yfirsjón.“28 Salomon segir þar að það vanti heilu 

flokkana af kvennalist  og kvenlistamönnum í listasögur aldanna og að sú alþjóðlega 

listasaga sem sögð hefur verið hingað til gefi þar af leiðandi skakka mynd af 

listsköpun og listamönnum langt aftur í aldir.29  

 Vasari staðhæfði að forsenda mikilfenglegrar listar eða listaverks lægi í 

snilligáfu einstaklingsins sem ætti rætur sínar að rekja til ævi og aðstæðna 

viðkomandi listamanns. Ævisögulegar frásagnir og aðferðafræði Vasari voru til þess 

fallnar að upphefja karlkyns listamenn vegna þess hversu stórfenglegir þeir væru og 

hvernig snilligáfa þeirra endurspeglaðist í list þeirra. Listsöguleg skráningaraðferð 

Vasari hafði hins vegar mjög neikvæð og niðrandi áhrif á kvenkyns listamenn, vegna 

þess að konur gátu aldrei verið eins stórfenglegar og karlar. Þar af leiðandi gátu 

listaverk kvenna heldur ekki verið stórkostleg eða endurspeglað snilligáfu vegna þess 

að hana var ekki að finna meðal kvenna að mati Vasari og samferðamanna hans.30 

Konur fengu á öldum áður ekki inngöngu í listaakademíur og var bannað að taka þátt í 

módelteikningu (e. the study of the nude model) sem var grunnurinn í akademísku 

myndlistarnámi frá 16. öld til 19. aldar.31 

 Listheimurinn var því langt fram á seinni hluta síðustu aldar mjög karllægur 

og nær lokaður konum. Konur áttu einungis erindi þangað inn sem músur og andagift 

karlkyns listamanna en alls ekki sem gerendur í eigin list. Á síðustu áratugum hefur 

ástandið batnað til muna meðal annars vegna róttækra skrifa og aðgerða kvenna á 

sviði listfræða, pólitíkur og myndlista.  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27 Nochlin, „No Great Women Artist?“ 147. 
28 Þýðing á greininni: „The Art Historical Canon: Sins of Omission.“ 
29 Salomon, „The Art Historical Canon,“ 344-345. 
30 Sama, 351. 
31 Chadwick, Women, Art and Society, 7. 

 Linda Nochlin er femínískur listfræðingur og frumkvöðull í femínískum 

listfræðum og skráningu listasögu. Í tímamótagrein sem hún skrifaði árið 1971 ber 

hún upp spurninguna: „Af hverju hafa ekki verið uppi neinir mikilfenglegir 

kvenlistamenn?“32 Fram að því að hafði ekki borið mikið á kvenlistamönnum í 

listasögunni og saga kvenna var hunsuð eða henni ýtt til hliðar til að skrásetja 

snilligáfu og meistaraafrek karlmanna í anda Vasari. Nochlin vísar kaldhæðnislega í 

ástæðuna með orðunum: „Það hafa ekki verið neinir mikilfenglegir kvenlistamenn til 

að skrásetja af því að konur geta ekki búið yfir snilligáfu.“33  

 Þessi karllæga hugmyndafræði og félagslegt yfirráðakerfi (e. patriarchy) eða 

kynjakerfi eins og það er líka kallað, þar sem karlar njóta góðs af kerfisbundinni 

undirskipun kvenna hefur verið ríkjandi um langt skeið. 34  Allt aftur til daga 

forngrískrar heimspeki hefur líffræðileg undirstaða verið talin grundvöllur ólíkra 

vitsmunalegra og siðferðilegra eiginleika kvenna og karla.35 Konur voru settar í hóp 

með dýrum og óæðri þjóðfélagshópum sem þóttu ekki geta búið yfir snilligáfu eða 

skarað fram úr. Snillingshugtakið var frátekið fyrir karlmenn og þeir einir gátu státað 

af snilligáfu. Konur voru sagðar vera of tilfinningaríkar, viðkvæmar og of tengdar 

líkama sínum eða náttúrunni og gætu þar af leiðandi ekki uppfyllt kröfurnar sem 

listamaðurinn þurfti að bera. Nochlin stingur upp á því í grein sinni að hægt sé að 

skoða myndlist út frá fjölbreyttari hugmyndum en snillingshugtakinu og að ef til vill 

hafi listfræðingar þá, einblínt of mikið á ríkjandi hugmyndafræði og þar af leiðandi 

útilokað konur því ekki hafi verið rými fyrir þær innan menningarlegs gildis þess 

hugtaks.36   

 Þeir eiginleikar sem útilokuðu konur í þá daga eru eiginleikar sem eru vel 

metnir í listum í dag og eitthvað sem Rósku tókst afar vel upp með á sínum tíma. 

Grein Nochlin markaði skil í sögunni og er upphafið af kvennalistasögu eins og við 

þekkjum hana í dag. Kvenlistfræðingar fóru að skrifa um konur og leituðust við að 

varpa ljósi á þær gleymdu og hunsuðu listakonur fortíðar, sem hvergi var getið í 

listasögunni. Þær fóru einnig að skrásetja og skrifa um listakonur samtímans, sem 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32 Þýðing á greininni: „Why Have There Been No Great Women Artist?“ 
33 Nochlin, „No Great Women Artist?“ 147. 
34 „Jafnréttisstofa: orðabók.“  
35 Sigríður Þorgeirsdóttir, „Simone de Beauvoir.“ 
36 Nochlin, „No Great Women Artist?“ 156-158. 

blómstruðu á þessum áratug vegna kvenréttindahreyfinga, aukinnar listmenntunar 

kvenna og baráttu og andófs og mótmæla femínista.37 

 

2.2 Femínismi  

Femínismi eða kvenfrelsisstefna er afleiðing hins karllæga og kynjaða valdakerfis 

sem ríkt hefur frá örófi alda. Samkvæmt Íslenskri orðabók er hugtakið femínismi 

skilgreint sem kvenfrelsisstefna og kvenréttindastefna. Það eru til fjölmargar 

skilgreiningar á femínisma og ólíkar stefnur innan hans í pólitísku litrófi og hinum 

ýmsu samfélagshópum. Sem dæmi um það má nefna frjálslyndan femínisma, 

marxískan, sósíalískan og róttækan femínisma, sem og þriðja heims- eða 

umhverfisfemínisma. Þorgerður Einarsdóttir prófessor í kynjafræði segir að femínismi 

sé umfram allt dínamískt og lifandi afl í stöðugri þróun.38 Nútímaskilgreining á 

hugtakinu samkvæmt Femínistafélagi Íslands er að femínisti er „karl eða kona sem 

veit að jafnrétti kynjanna hefur ekki verið náð og vill gera eitthvað í því.“39 Stefna 

Femínistafélags Íslands er meðal annars sú að vinna að jafnrétti kynjanna, að vinna 

gegn hverskonar birtingarmyndum kynjamisréttis og að uppræta staðalmyndir um 

hlutverk og eðli kvenna og karla. Markmiðið er einnig að bæta stöðu kvenna á 

vinnumarkaði, útrýma kynbundnum launamun og að styrkja þátttöku kvenna í 

opinberu lífi, fjölmiðlum og stjórnmálum. Síðast en ekki síst að stuðla að samfélagi 

sem tekur mið af mismunandi hagsmunum og sjónarmiðum karla og kvenna svo sem í 

atvinnu- og menntamálum, stjórnmálum, menningu og á vettvangi einkalífsins.40  

 Femínismi getur verið allt frá því að vera lífsskoðun, fræðasvið, kenning, 

baráttuhreyfing, þekkingarfræði eða pólitík. 41 Þorgerður Einars talar um að full 

ástæða sé til þess að greina á milli orðanna jafnrétti annars vegar og femínisma hins 

vegar og hún bendir á að orðið femínisma megi aðgreina í kenningu og fræði annars 

vegar og baráttuhreyfingu eða aktívisma hins vegar.42 Jafnréttishugtakið felur í sér allt 

jafnrétti, jafnrétti kynjanna sem og jafnrétti annara samfélagshópa, óháð kyni. Þetta 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
37 D´Alleva, Methods & Theories of Art History, 61. 
38 Þorgerður Einarsdóttir, „Jafnrétti án femínisma, pólitík án fræða,“ 10.	  
39 „Femínistafélag Íslands,“ Facebook. 
40 „Femínistafélags Íslands,“ vefsíða. 
41 Þorgerður Einarsdóttir, „Hvað er femínismi og hver er líkleg ástæða til fordóma karla gagnvart 
femínistum?“, Vísindavefurinn, 14. febrúar 2001, http://visindavefur.is/?id=1337 (sótt 13.mars 2013). 
42 Þorgerður Einarsdóttir, „Hið vísindalega er pólitískt,“ 211. 

virðist þó að margra mati vera sitthvor hliðin á sama peningnum og slík túlkun virðist 

svo sannarlega ríma við hugmyndaheim Rósku. 

 Femínismi hefur tekið á sig ýmsar myndir frá því fyrstu merki um 

kvenfrelsisvitund fóru að gera vart við sig upp úr miðri 19. öld. Fyrsta bylgja 

femínisma gekk út á hin almennu mannréttindi, borgaraleg réttindi kvenna og lagaleg,  

eins og kosningarétt og kjörgengi, rétt til atvinnu og rétt til náms.43 Þetta tímabil hefur 

verið kallað frjálslyndur eða borgaralegur femínismi og stóð frá um 1870 til 1925 

víðast hvar á Vesturlöndum.44  

 „Hið persónulega er pólitískt“ var slagorð annarrar bylgju femínisma, 

kvennabaráttu og nýju kvennahreyfingarinnar um allan heim á sjöunda og áttunda 

áratug 20. aldar. Með þessu slagorði var meðal annars vísað í að full réttindi kvenna á 

við karla, og þar af leiðandi frelsi kvenna sem kúgaðs hóps fengjust ekki nema með 

pólitískri baráttu.45 Að persónugera hið pólítíska var ein leið til að ná fram úrbótum. 

Á Íslandi markaði Rauðsokkahreyfingin upphaf nýju kvennahreyfingarinnar og hafði 

hún mikil áhrif í íslensku þjóðfélagi. Þær hreyfðu við mikilvægum samfélagsmálum 

og kröfum kvenna og hrundu af stað vakningu meðal kvenna og almennings. Þrátt 

fyrir að formleg lagaleg og borgaraleg réttindi hefðu áunnist og konur væru til að 

mynda farnar að vinna utan heimilis, voru innviðir samfélagsins og menningin enn 

sem áður föst í hugmyndinni um hefðbundin hlutverk kvenna, það er að þær ættu að 

sinna eiginmanni, börnum og  heimilisverkum.46 Aðdragandi þessara hreyfinga á 

Íslandi voru til að mynda stúdentaóeirðir í Frakklandi árið 1968 sem Róska tók þátt í 

og önnur mótmæli og gagnrýni á efnishyggju og samfélagsmál um allan hinn 

vestræna heim.  

 Hugmyndafræði annarrar bylgju femínisma fellur óneitanlega vel að 

hugmyndafræði Rósku og hennar myndheimi. Hún var aðgerðasinni sem málaði 

sterkar og bugaðar konur á víxl og persónugerði myndheim sinn til að koma 

skoðunum og hugsunum sínum á framfæri. Hún vildi ekki sitja aðgerðalaus og gerði 

það sjaldan þegar þurfti að berjast fyrir samfélagslegum réttindum. Til þess notaði 

hún ótvíræða hæfileika sína í teikningu og vakti athygli hvarvetna, hvort sem það var í 

málverki eða aðgerðaplakötum. Hún talaði máli kvenna í verkum sínum á hreinskilinn 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
43 Þorgerður Einarsdóttir, „Hið vísindalega er pólitískt, 211  
   & Þorgerður Einarsdóttir, „Hvað er femínismi?“ 
44 Þorgerður Einarsdóttir, „Hið vísindalega er pólitískt,“ 213.  
45 Sama, 209. 
46 Þorgerður Einarsdóttir, „Hið vísindalega er pólitískt,“ 218. 

hátt og tíðarandinn hafði mikil áhrif á hana. Hún var þó hvorki yfirlýstur femínisti né 

rauðsokka og hafði ekki þörf fyrir að láta skilgreina sig.47  

 Áttundi áratugurinn er því  um margt ansi viðburðaríkur í kvennasögu og í 

kvenna- og kynjafræðum og myndlistin endurspeglar tíðarandann eins og hún 

endurspeglar yfirleitt sögu eða tíðaranda hvers tíma. Listvettvangurinn var tilvalinn 

staður fyrir hugmyndafræði kvennahreyfinganna. Konur létu í sér heyra og 

kvenfrelsishreyfingar spruttu upp. Listin varð á sama tíma þátttakandi í þeirri umræðu 

og gerjun sem átti sér stað í þjóðfélaginu, annars vegar sem sjálfsgagnrýnið endurmat 

á eigin stöðu og hins vegar sem áhrifaríkur hvati til breytinga.48  

 Sama ár og Róska framdi gjörninginn Rok á Nýlistasafninu, eða árið 1996, var 

sett á legg námsbraut í kynjafræðum við Háskóla Íslands og árið 1991 hafði 

rannsóknarstofa í kvennafræðum verið stofnuð.49 Þar með var stofnanavæðingu hins 

akademíska femínisma komið á fót á Íslandi sem á sinn hátt styrkti kvennabaráttu og 

eflir fram á þennan dag. Róska var vel lesin og gagnrýnin. Hún hélt fyrirlestur um 

súrrealismann, í anda André Breton forsprakka Súrrealista, á áðurnefndum 

gjörningi. 50  Þótt hún væri ekki yfirlýstur femínisti vann hún að jafnréttis- og 

mannréttindamálum alla sína tíð og henni voru fá baráttumál óviðkomandi. Það voru 

sterkar konur sem þorðu að láta í sér heyra á þessum árum og Róska var ein af þeim. 

 

 

 

 

 

 

 

 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
47 Birna Þórðardóttir, einkaviðtal, 7. mars 2013. 
48 Hafþór Yngvason, formáli að Með viljann að vopni, 6.	  
49 Þorgerður Einarsdóttir, „Hið vísindalega er pólitískt,“ 210. 
50 Hjálmar Sveinsson, Róska, 7 & Róska, „Rok - Súrrealisminn lifir.“  

3. „Kona meðal karla“ - SÚM og  

 persónulegur myndheimur Rósku í karllægum heimi myndlistar 

„Nú FJARLÆGIST ég sjálfa mig ætíð meir og meir.“51 – Róska 

 

3.1 „Kona meðal karla“ 

Í framhaldi af skrifum um hugmyndafræði og sögu femínismans er rétt að nefna 

femíníska áru Rósku, framúrstefnu og persónulegan myndheim og hvað hún hafði 

fyrir stafni á þessum mikilvægu árum í kvennasögunni. Árið 1967 var afar gjöfult og 

viðburðaríkt hjá Rósku. Hún var meðal þátttakenda á sýningunni „Ungir 

myndlistarmenn“ árið 1967 sem Félag íslenskra myndlistarmanna, FÍM, efndi til og 

var sýningin haldin í „Laugardalshöllinni nýju.“ Þar sýndu 14 ungir listamenn verk 

sín, þar á meðal Hreinn Friðfinnsson (1943-) og Alfreð Flóki (1938-1987). Róska var 

þar innan um karlkyns listamenn að frátaldri einni konu, Margréti Jóelsdóttur. Í 

gagnrýni um sýninguna í Morgunblaðinu er Valtýr Pétursson, formaður FÍM, 

ánægður með kraftinn sem einkennir verkin og ánægður með sýninguna í heild sinni. 

Hann hrósar listamönnunum í niðurlagi fyrir „fjöruga og skemmtilega sýningu.“52 

Athyglisvert er að hann hrósar sérstaklega verkum Rósku. Hann segir myndir hennar 

athyglisverðar og að hún komi „skemmtilega á óvart með tilfinningasemi sinni og sé 

dálítið sérstæð á þessari sýningu“. „Hún teiknar á einkennilega skemmtilegan hátt, og 

það er einhver lífs þjáning í öllum hennar verkum.“53 Þetta eru orð að sönnu en síðar 

áttu þeir félagar í FÍM, Valtýr og Kjartan Guðjónsson (1921-2010), þó eftir að 

gagnrýna Rósku harðlega fyrir framúrstefnulega list sem var þeim ekki að skapi og 

Kjartan kallaði hana seinna fokilla stelpu frá Róm.54   

 Þó að Róska hafi verið frábær teiknari og hæfileikarík var oft komið fram við 

hana eins og viðfang í karllægum heimi myndlista- og dægurmála. Í Morgunblaðinu 

árið 1967 gefur fréttamaðurinn Þráinn því gaum að ljósmyndarinn Sveinn tekur ansi 

margar myndir af Rósku fyrir framan verk sín og segir að ljósmyndarinn hafi orð á 

því að hún sé ansi fín fyrirsæta í stað þess að veita myndunum athygli og hversu 

góðar þær væru.55 Þetta er gott dæmi um karllæga hugmyndafræði fyrri tíma og þá 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
51 Hjálmar Sveinsson, Róska, 85.  
52 Valtýr Pétursson, „Ungir myndlistarmenn 1967,“ 23. júní 1967. 
53 Sama. 
54 Hjálmar Sveinsson, Róska, 92. 
55 Þráinn, „Jú, víst er hægt að lifa á myndlist, - ef maður er nógu lélegur,“ Morgunblaðið, 28. júní 1967. 

staðreynd að konur voru ekki teknar alvarlega sem listamenn og vitsmunaverur heldur 

voru þær viðföng í heimi karlmanna. Listakonan Gerla, sem var samtíða Rósku talar 

um að myndlistaheimurinn hafi verið karlaheimur, það hafi vantað kvenfyrirmyndir 

og myndlistarmenn voru karlar.56 

  

3.2 Karlaklíkan SÚM, Nýló og persónulegur myndheimur Rósku  

      í karllægum heimi myndlistar 

Róska vakti verðskuldaða athygli  árið 1967 með fyrstu einkasýningu sinni á Íslandi 

sem haldin var í Casa Nova, nýbyggingu Menntaskólans í Reykjavík. Þar sýndi hún 

55 málverk og teikningar. Sýningin var kynnt sem „Listkynning á vegum SÚM“ og 

Róska var því fyrsta konan til að sýna með SÚM.57 Hún var áttundi meðlimur SÚM 

hópsins og varð fullgild í félagsskapnum á Jónsmessunótt árið 1967.58 Súmmarar voru 

hópur karla sem tengdust tilraunakenndri listsköpun sem þótti nýlunda á þessum árum 

og var alls ekki viðurkennd meðal almennings. Róska braut því blað með því að vera 

fyrsta konan sem sýndi með hópnum og fyrir að vera fyrsta konan sem þorði að víkja 

frá því sem þá þótti merkileg list og skilja sig frá abstraktlistinni.59 Óhlutbundin list 

hefur þó greinilega haft áhrif á hana, eins og súrrealisminn, því þó verk hennar séu að 

mestu fígúratíf  má greina abstraktáhrifin í bakgrunni verka, í meðferð lita, í frjálsri 

aðferð og í einstaka abstrakt verki. 

 Róska fékk heilmikla umfjöllun í dagblöðum árið 1967 og má finna greinar og 

viðtöl við hana um sýninguna í helstu dagblöðum þess tíma þar sem henni er yfirleitt 

hrósað. Hjörleifur Sigurðsson myndlistargagnrýnandi skrifar í Vísi að Róska sé djörf, 

að hún sé „opin fyrir duttlungum tískunnar“ og að hún „búi yfir ótvíræðum 

hæfileikum“. 60  Halldór Björn Runólfsson listfræðingur og safnstjóri Listasafns 

Íslands segir um upplifun sína á sýningunni í Casa Nova að myndirnar hafi verið 

óvenjulegar á þessum tíma. Innan um módelteikningar á þunnan og ódýran pappír 

voru málverk sem voru fátíð á Íslandi á þessum árum, þjóðfélagsleg og bíræfin eins 

og verkið Hlandblautar löggur sem vitnaði um að listin gæti snúist um sína eigin 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
56 Gerla í Hjálmar Sveinsson, Róska, 68. 
57 Hjálmar Sveinsson, Róska, 50 og 174. 
58 Róska, „Róska og SÚM í Casa Nova,“ Morgunblaðið, 3. september 1967, 3. 
59 Hjálmar Sveinsson, Róska, 50 og 174 & Laufey Helgadóttir, „Umbrotatímar,“  59.  
60 Hjörleifur Sigurðsson, „Róska sýnir í Menntaskólanum,“ Vísir, 11. sept 1967, án blaðsíðutals. 

samtíð.61 Róska var á undan sinni samtíð. Hún þorði þegar aðrar þorðu ekki og hún 

var strákastelpa meðal stráka, töffari í eðli sínu og þess vegna var hún ef til vill fyrsta 

konan sem sýndi á vegum SÚM, svo ekki sé talað um ótvíræða hæfileika hennar.  

 Myndmál Rósku breyttist á árunum sem hún sýndi með SÚM, 

hugmyndafræðin þróaðist og fleiri miðlar bættust við. Hún kynntist róttækum 

hugmyndum á Ítalíu og bar heim með sér suðræna byltingarstrauma sem voru 

áberandi á sýningunni „SÚM lll“ sem haldin var í Gallerí SÚM árið 1969. Þar bar 

meira á byltingarsinnanum Rósku, pólitískum veggspjöldum og innsetningum sem 

tengdust byltingu og stúdentaóeirðum.62 Hún var alla tíð aðgerðasinni og næstu ár 

einkenndust af því. Hún tók þátt í byltingum á Ítalíu og á Íslandi. Hér á landi var hún 

virkur meðlimur í Fylkingunni ásamt Einari Má Guðmundsyni og fleirum.63 Róska 

hætti að mestu að mála olíumálverk árið 1969 en teiknaði alltaf og gerði baráttuplaköt 

og yfirlýsingar.  

 Árið 1968 var hún handtekin í þorpinu Fabrico á norður Ítalíu fyrir óeirðir. 

Hún veitti mótþróa við handtökuna, var beitt harðræði og missti fóstur í kjölfarið. 

Halldór Björn talar um að þetta hafi meðal annars orðið til þess að stíll hennar 

breyttist. Hún hvarf  frá lýrískum  teiknistíl og fór að taka ljósmyndir af lögreglu að 

berja mótmælendur. Hún teiknaði og málaði inn á ljósmyndirnar en sú list fékk 

dræmar viðtökur hér heima. Fólki fundust myndirnar ljótar og margir listamenn skildu 

ekki hvað hún var að fara með slíkum myndum. Að þeirra mati innihéldu 

ljósmyndirnar enga form- eða fagurfræði heldur var þetta „ísköld pólitík“.64  

 Róska sendi eina af þessum myndum inn á samsýningu hjá FÍM árið 1969 en 

var hafnað og upp úr því hófust áðurnefndar ritdeilur í blöðum og skítkast, þar sem  

Róska svaraði að endingu með því að saka formann FÍM, Valtý Pétursson og FÍM um 

að vera íhaldssaman félagsskap staðnaðra karlmanna og sem væru hræddir við 

samkeppni utan frá.65 Þetta sýnir hversu djörf og hugrökk hún var og bersýnilega 

langt á undan sinni samtíð. Einnig að íhaldsamir félagar í FÍM hafi ekki verið tilbúnir 

að gangast við þessari nýbreytni, heldur fundist þetta of pólitískt og alls ekki listrænt. 

Með þessu málaði hún sig að vissu leyti út í horn og sýndi ekki myndlist á Íslandi 

næstu tvo áratugina. Róska var alvöru uppreisnarseggur og hikaði ekki við að berjast 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
61 Halldór Björn Runólfsson, „Upplifun í Casa Nova 1967,“ 50. 
62 Ólafur Gíslason, „SÚM 1965-1972 Eftirmáli,“ 16. 
63 Hjálmar Sveinsson, Róska, 175. 
64 Halldór Björn Runólfsson, Róska. 
65 Hjálmar Sveinsson, Róska, 92. 

gegn valdagræðgi og karlaklíkum, berjast fyrir sýn sinni og trú á listina og gegn 

spilltum listheimi. Samt sem áður sótti hún í að vera innan um karla og karlaklíkur, ef 

til vill af því að það var engin kvennaklíka á þessum árum sem hentaði henni og fyrst 

löngu seinna fann hún sig meðal kvenna og kvenréttindahugmynda.  

  Róska var enn fremur ein af stofnendum Nýlistasafnsins og var alla tíð 

félagsmaður í safninu.66 Nýlistasafnið var stofnað 5. janúar 1978 og hafði fyrst um 

sinn aðsetur í Mjölnisholti. Helsti hvatinn að stofnun safnsins var óánægja með að 

Listasafn Íslands sýndi engan áhuga á því að safna samtímalistaverkum og vildu 

stofnendur Nýlistasafnsins berjast gegn ríkjandi stefnu opinbera safna og breyta til 

batnaðar.67 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
66 „Róska snýr aftur,“ Alþýðublaðið, 28, febrúar 1996, forsíða. 
67 Tinna Guðmundsdóttir, Nýlistasafnið/The Living Art Museum, 9. 

4. Femínísk myndlist og aðrir áhrifavaldar 

„Róska var uppfull af andstæðum og þær birtust í myndlist hennar.“68 

4.1 Femínísk myndlist  

Myndmál kvenlistamanna er um margt frábrugðið myndmáli karlmanna í listum. 

Kynbundinn munur á verkum kynjanna er oft mjög greinilegur. Konur eiga það til að 

koma með gjörólíka sýn inn í heim myndlistar því hugar- og menningarheimur karla 

og kvenna er ólíkur og hefur verið það frá örófi alda. Eðlilegt er að flokka það sem 

þykir endurspegla líf og reynsluheim kvenna sem femíníska myndlist. Femínísk 

myndlist er þó ekki einhliða frekar en femínismi eða konur almennt. Ekki er hægt að 

setja einn samnefnara á myndlist allra kvenna en samt sem áður eru ákveðin atriði oft 

sýnilegri í myndlist kvenna fremur en karla. Konur eiga það til að vera einlægari og 

heiðarlegri í verkum sínum og í annarri bylgju femínisma var algengt að sjá þann 

bersögla reynslu- og hugarheim kvenna endurspeglast í myndverkum þeirra. Með 

auknu jafnrétti og frelsi kvenna má vænta þess að munurinn minnki nema að hann sé 

bundinn í eðli kynjanna en ekki félagslega mótaður, eins og Beauvoir hélt fram. 

 Fyrr á öldum voru verk kvenna bundin við það sem kallað var handverk og 

þau ekki flokkuð sem list.69 Kynjamál og kvenréttindi voru í brennidepli á sjöunda og 

áttunda áratugnum og myndlistin fór að þróast úr karllægum myndheimi karlkyns 

listamanna  yfir í að myndlistarkonur fóru að tjá sig á femínískan hátt samfara 

kvenréttindabaráttu. Í byrjun áttunda áratugsins hafði femínismi getið af sér 

viðurkennda liststefnu á Vesturlöndum. 70  Þegar talað er um femíníska list eða 

femíníska liststefnu er vísað í list sem endurspeglar pólítísk málefni kvenna og 

meðvitaða samfélagsvitund. 71  Á þessum árum urðu konur meira áberandi sem 

gerendur í myndlist í stað þess að vera viðföng karlkyns listamanna eða músur þeirra 

eins og tíðkaðist á öldum áður. Konur fóru í auknum mæli að endurspegla sinn eigin 

hugmyndaheim eða nota líkama sinn til að tjá sig á skapandi og frjálsan hátt.72  

  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
68 Halldór Björn Runólfsson, einkaviðtal, 19. mars 2013. 
69 D´Alleva, Methods & Theories of Art History, 63. 
70 Reckitt, Art and Feminism, 68. 
71 Chadwick, Women, Art and Society, 321. 
72 Sama, 8-9.	  

4.2 Fyrsti femíníski gjörningurinn  

Róska sýndi slíkan hugarheim í skúlptúrverki sem hún setti fram á útilistasýningu á 

Skólavörðuholti árið 1967. Sýningin var sú fyrsta sinnar tegundar þar sem 16 

listamenn sýndu 22 listaverk utandyra og átti sýningin að standa eitthvað fram eftir 

hausti ef veðurguðir leyfðu.73 Róska nefndi verkið Tilvonandi húsmóðir en það gekk 

undir nafninu Súper-þvottavél74 meðal manna. Verkið vakti töluverða athygli og 

hneykslan meðal fólks af því að hún stillti upp gamalli þvottavél sem hún hafði fundið 

á ruslahaugunum og sem var tenging við kvennastörf þess tíma og gerði úr henni 

hálfgert stríðstæki eða skotpall fyrir eldflaug.75 Með þessu var hún bæði að gagnrýna 

stríðsrekstur og hörmungar sem þeim fylgja og einnig að mótmæla Víetnamstríðinu 

sem þá stóð yfir. Róska var ekki mikið gefin fyrir fagurfræði og setti út á 

aðferðafræðina sem henni var kennd í Fagurlistaskólanum í Róm. Hún var 

aðgerðasinni og pólitískur listamaður og notaði list sína markvisst í þeirri baráttu.76 Í 

þessu sama verki var hún þó líka að vekja almenning til umhugsunar um stöðu kvenna 

og hlutverk þeirra í þjóðfélaginu; að þær gætu gert fleira og meira við sinn tíma 

heldur en að þvo þvott. Halldór Björn talar um að þarna hafi Róska verið að gefa 

borgaralegu fjölskyldulífi langt nef.77 Hjálmar Sveinsson fullyrðir í viðtali í tilefni 

yfirlitssýningar á verkum Rósku árið 2000 að Súper-þvottavél Rósku sé fyrsti íslenski 

femíníski gjörninginn.78 Halldór Björn er sammála því og finnst sú fullyrðing eiga rétt 

á sér.79 Verkið sjálft og hversu framúrstefnulegt það var ásamt tímasetningu þess sýnir 

að Róska hikaði ekki við vekja athygli á því sem betur mátti fara í kvenréttinda- og 

þjóðfélagsmálum og var hvergi hrædd við að ögra.  

 

4.3 Femínísk áhrif og aðrir áhrifavaldar  

Róska talar um að á fyrstu sýningu sinni með SÚM árið 1967 hafi hún sýnt verk frá 

þriggja ára tímabili, frá árinu 1964 til 1967. Eldri verkin séu talsvert ólík þeim nýrri á 

sýningunni og segir hún að það stafi af því að hún hafi unnið mikið í skúlptúr á þeim 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
73 I.S. – G.S. „Útisýning á Skólavörðuholti,“ Vísir, 25. september 1967, 19. 
74 Sjá mynd 1 í myndaskrá. 
75 Laufey Helgadóttir, „Umbrotatímar,“ 62 & Hjálmar Sveinsson, Róska, 8. 
76 Hjálmar Sveinsson, Róska, 8. 
77 Halldór Björn Runólfsson, einkaviðtal, 19. mars 2013. 
78 ÞHS, „Brothætt list Rósku,“ 21. 
79 Halldór Björn Runólfsson, viðtal, 19. mars 2013. 

árum í skólanum og hafi þess vegna haft meiri tilfinningu fyrir uppbyggingu á efninu 

sem hún var með í höndunum heldur en forminu.80 Þessara áhrifa gætir líka í verkinu 

Súper- þvottavél.  

 Aðspurð hvernig henni finnist að vera komin heim eftir dvöl og nám erlendis 

segir Róska „að það sé dálítið skrítið.“ Aðstæður hér séu allt aðrar en úti. Hér sé betra 

að vera því að keypt sé meira af listaverkum og í fámenninu séu betri möguleikar á að 

koma sér á framfæri. „Í Róm er mjög erfitt um vik fyrir unga listamenn, þeir komast 

sjaldnast nokkuð áfram nema þeir hafi nafn einhvers staðar frá eða þekki einhvern á 

galleríunum.“ Róska talar um að á Íslandi ríki ekki bóhem eða grúppumenning heldur 

þurfi listamenn að setja sig í borgaralegar stellingar, lifa sínu fjölkyldulífi, eignast hús 

og borga tryggingar og áður en þeir vita af séu þeir flæktir í peningakerfið. Þegar hún 

er spurð að því hvort henni finnist ungir íslenskir myndlistarmenn fylgjast vel með því 

sem er að gerast í nútímalist segir hún að meðlimir í SÚM fylgist vel með og komi 

með nýjar og ferskar hugmyndir. Öðru máli gegni um meðlimi Copra-grúppunnar 

sem séu „alveg útúr heiminum“ og fylgist eingöngu með gamla tímanum. Hópurinn 

hafi verið góður fyrst í stað en margir úr hópnum séu staðnaðir.81  

 Róska gaf því ekki mikið fyrir abstraktið sem var ríkjandi stefna á þessum 

árum og fannst margir listamenn vera staðnaðir í flatarmálverkinu. Henni fannst 

Súmmarar, og þar með talið hún sjálf, hafa ferska og nýja strauma fram að færa. Það 

eru orð að sönnu eins og Halldór Björn vísar í hér að framan og vissulega ríkti rígur 

meðal þeirra sem aðhylltust fagurfræðilega og óhlutbundna list og þeirra sem vildu 

stíga skrefi framar og ljá list sinni meiri og dýpri merkingu en eingöngu 

fagurfræðilega, eins og SÚM hópurinn gerði á sjöunda og áttunda áratugnum.82 Róska 

fann sig í framúrstefnu og aðferðafræði Súmmara. Hún skar sig þó að vissu leyti úr 

hópnum með persónulegu myndmáli sínu. Halldór Björn segir: „Ég hugsa að hún hafi 

verið töluverður einfari. Hún átti ekki endilega samleið með öðrum konum í 

myndlist.“ Það sem er einstakt við Rósku er hvað hún gekk nærri sjálfri sér og hvað 

hún var bersögul um sjálfa sig í myndverkum sínum. Það var algjör nýlunda á þessum 

árum þegar abstrakt listin var alls ráðandi og SÚM hópurinn var að reyna að brjóta 

upp gildi og eðli myndlistar.83 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
80 Róska, R.H. „Það er ekki hægt að lifa listamannalífi í Reykjavík“, Þjóðviljinn, 27. ágúst 1967. 
81 Sama. 
82 Gunnar B. Kvaran, aðfaraorð að SÚM 1965-1972, 3. 
83 Halldór Björn Runólfsson, viðtal, 19. mars 2013.	  

 Þær íslensku listakonur sem voru áberandi á þessum tíma á íslenskum 

listvettvangi voru ekki eins róttækar og það voru nær eingöngu karlmenn sem 

aðhylltust tilraunakenndar liststefnur á sjöunda áratugnum.84 Halldór Björn talar um 

að önnur bylgja kvennahreyfinga hafi verið lengi að þróast á Íslandi og íslenskar 

listakonur hafi ekki tekið eins afgerandi og glannalega afstöðu eins og Róska gerði.85  

 Louise Bourgeois (1911-2010) var ein af þeim erlendu listakonum sem notaði 

konuna sem viðfangsefni og list hennar er afar bersögul og sjálfsævisöguleg.86 Hún 

vék frá hefðbundnum áherslum kvenna í myndlist og var strax á sjöunda áratugnum 

farin að vinna með kynferði og líkamlegar vísanir í verkum sínum. Sem dæmi má 

nefna verk eftir hana frá árinu 1968 sem er reðurtákn og ber heitið Fillette sem þýðir 

ung stúlka á frönsku. Í því verki er hún að vinna með bannandstæðurnar 

karlmannskynfæri annars vegar og unga stúlku hins vegar. Verk Bourgeois eru að 

miklu leyti sjálfsævisöguleg og fjalla um samband Bourgeois við föður sinn og 

undarlegt fjölskyldulíf hennar.87 Verk Rósku eru óræðnari en hafa sterka vísun í 

tilfinningalegt líf og líðan listakonunnar. Þó að Róska hafi komið fyrir sjónir sem 

einbeitt og án hindrana, var hún einnig viðkvæm og brothætt sál og málverk hennar 

eru eftir sem áður expressjónísk og bera vott um viðkvæmni.88 Myndlist Rósku er 

mjög sjálfsævisöguleg og það eiga þær sameiginlegt.  

 Louise Bourgeois fannst eins og Rósku ekki eftirsóknarvert að vera kölluð 

femínísk eða verða gerð að femínískri fyrirmynd. „Femínistar tóku mér sem 

fyrirmynd, sem móður. Það truflaði mig. Ég hef engan áhuga á því að vera móðir. Ég 

er enn bara stúlka að reyna að skilja sjálfa mig.“89 Þessi afstaða Bourgeois finnst mér 

eiga vel við Rósku. Hún var í raun alltaf í leit af sjálfri sér, leitandi og spyrjandi í 

myndlist sinni ásamt því að vera djörf og bersögul eins og Bourgeois. Myndlist 

Bourgeois var eins konar dagbók og þerapía og vel má draga þá ályktun að hún hafi 

gegnt sama hlutverki fyrir Rósku. Sem dæmi um þetta má nefna að á árunum 1965-

1967 má greina mikla angist og óhamingju í verkum Rósku. Verkin eru 

frásagnarkennd og sjálfsævisöguleg og bera vott um líðan og hugsanir listakonunnar á 

þeim tíma. Halldór Björn bendir á að greina megi móðurlega angist og söknuð yfir því 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
84	  Laufey Helgadóttir, „Umbrotatímar,“ 59.	  
85 Halldór Björn Runólfsson, viðtal, 19. mars 2013.	  
86 Sama. 
87 Chadwick, Women, Art and Society, 315-316. 
88 Hjálmar Sveinsson, „Brothætt list Rósku“, 21. 
89 Louise Bourgeois, Louise Bourgeois, 130. 

að hafa yfirgefið eigið barn í myndinni Án titils frá árinu 1966,90 tveimur árum eftir að 

hún sjálf skildi son sinn eftir í foreldrahúsum á Íslandi og hélt aftur til Ítalíu ásamt 

Gylfa Reykdal þáverandi eiginmanni sínum.91 Að sama skapi má greina titil verksins 

(Br)akedown frá árinu 1985 sem lýsandi fyrir sálarlíf listakonunnar og dimman dal í 

lífi hennar áður en hún rífur sig upp og flytur aftur til Íslands í lok níunda áratugsins.  

 Frida Kahlo (1910-1954) var önnur listakona sem má tengja við 

hugmyndafræði Rósku og í myndlist þeirra má finna samhljóm. Kahlo var afar 

pólitísk og bersögul. Hún sótti í eigin hugarheim og líðan þegar hún skapaði myndlist. 

Hún byrjaði ung að mála þegar hún lá rúmföst eftir slys og myndir hennar eru 

sjálfsævisögulegar og afar súrrealískar. Þeim má í raun líkja við dagbókarblaðsíður.92 

Kahlo hafði tengingu inn í hóp súrrealista og André Breton skrifaði um list Kahlo „að 

hún væri svo sannarlega femínísk, íðilhrein og skaðleg á sama tíma.“93 Þetta mætti að 

sama skapi segja um myndlist Rósku. 

 

 

 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
90 Sjá mynd 2 í myndaskrá. 
91 Halldór Björn Runólfsson, viðtal, 19. mars 2013. 
92 Petersen og Wilson, Women Artists, 133. 
93 Sama, 133. 

5. Sjálfsmyndir og pólitík, lýrísk teikning og litir, konur og femínismi,  

þjáning og angist í verkum Rósku.  

„Róska kunni nefnilega ekki að þykjast.“94  

 

Sjálfsmyndir og pólitík, lýrísk teikning og litir, konur og femínismi, angist og þjáning. 

Allt kemur þetta við sögu í verkum og myndheimi Rósku. Samfélagsmál og staða 

konunnar eru gegnum gangandi þema í hennar myndsköpun ásamt ríkulegri þörf fyrir 

að túlka sjálfa sig á einn eða annan hátt. Í gegnum málningalögin skín angist konu 

sem býr við ótta í karlasamfélagi í bland við sterku konuna sem stefnir áfram án 

hindrana. Mörg verka hennar endurspegla hugarheim konu sem er að fást við blendnar 

og erfiðar tilfinningar. Þess á milli sýnir hún okkur sterkar konur eða baráttuspjöld 

með konum í forgrunni. Bjartsýni í bland við svartsýni. Andstæður í verkum Rósku 

og viðkvæmni í teikningunni bera vott um heiðarleika sem er einstakur að mínu mati.  

 

5.1 Án titils  

Málverkið Án titils frá 196795 er sérstaklega fallegt og á sama tíma sláandi. Verkið 

sýndi Róska fyrst á sýningunni í Casa Nova en það var síðast sýnt á sýningunni Flæði 

á Kjarvalstöðum árið 2013. Málverkið er unnið á grófan striga með olíulitum og er í 

gulleitum, húðlituðum og brúnum tónum með svartri blekteiknaðri línu sem myndar 

og undirstrikar líkama konu.96 Svarta línan er einkennandi í verkum Rósku frá þessu 

tímabili. Verkið sýnir baksvip næstum naktrar konu í brjóstahaldara, sem hallar sér 

fram með magann þrútinn og styður hendi undir kinn. Greina má áverka á baki hennar 

neðan við öxl. Hárið er dökkt og niður úr því renna málningartaumar sem geta verið 

vísun í tár eða grát. Verkið er geysisterkt og dramatískt og undirtónninn í því er 

átakanlegur. Áhorfandi fær á tilfinninguna að eitthvað hafi gerst, konan sé buguð og 

þreytt og henni líði ekki vel. Í viðtölum við Birnu Þórðar og Halldór Björn voru þau á 

einu máli um að verkið væri sjálfsmynd.97 Málverkið endurspeglar hugarheim þeirra 

kvenna sem búa við ofbeldi eða kúgun af einhverju tagi og hægt er að gera sér í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
94 Aðalsteinn Ingólfsson, „Réttnefndur lífskúnstner“, 14. 
95 Sjá mynd 3 í myndaskrá. 
96 Verk skoðað á sýningunni Flæði á Kjarvalsstöðum, 10. febrúar 2013. 
97 Birna Þórðardóttir, viðtal, 7. mars 2013. 

hugarlund að Róska sé að vísa í ofbeldi í sinn garð eða ofbeldi almennt vegna 

áverkans sem glittir í efst á myndinni. 

 

5.2 Modesty Blaise  

Sama ár og Róska málar ofangreinda mynd málar hún einnig myndina Modesty Blaise 

frá árinu 1967.98 Verkið sýnir konu sem stendur á svörtum sundbol, með svarta háa 

hanska og derhúfu, á svörtum hælum, með svarta grímu og grænar varir. Gulur 

hringur sólar umlykur hana og úr maga hennar ganga svartir þræðir sem litlir 

karlmenn virðast toga í. Á þá er letrað V L X og ♥ á þann fjórða. Einnig er titill 

myndarinnar letraður í grænu og svörtu yfir miðja myndina ásamt orðinu MOD.  

 Varirnar eru venjulega rauðar í málverkum Rósku en hér eru þær grænar og 

aðrir litir og fletir í myndinni eru í poppstíl sem er ólíkur hrjúfa og bersögla stílnum í 

öðrum myndum Rósku frá þessu tímabili. Þeir eru líkari stílnum sem Róska tók upp á 

níunda áratugnum þegar myndir hennar báru vott um meiri ákveðni og festu og hrjúfi 

lauslínustíllinn var á undanhaldi. Ástæðan er ef til vill sú að hún er að vísa í 

myndasöguhetjuna Modesty Blaise og sjálfa sig sem sjálfsörugga og djarfa konu, 

framúrstefnulega og óbeislaða, sterka og einbeitta. Róska sér sjálfa sig sem ofurkonu 

að einhverju leyti ef marka má þetta verk og hún er upptekin af kvenímyndum sem 

sýna sjálfstraust og fara gegn staðalímyndum.99 Ólíkt buguðu konunni sem hefur 

orðið fyrir ofbeldi í verkinu Án titils frá árinu 1967, sýnir hún hér sjálfstrausta 

ofurhetju sem er ef til vill vísun í hvernig konur áttu að vera þegar leið á 

kvenréttindabaráttuna. Að mínu mati er um að ræða sjálfsmyndir sem sýna andstæður 

í hugarheimi Rósku, andstæður sem gera myndlist hennar svo áhugaverða. Hreinskilni 

hvoru megin sem hún er stödd þá stundina, alltaf hreinskilin og óþvinguð. 

 

5.3 Síðasta hálmstráið  

Síðasta hálmstráið frá árinu 1969100 er olíuverk á striga og hefur verið í eigu 

Listasafns Íslands frá árinu 1989.101 Málverkið er upp að vísu marki óhlutbundið en 

þó má greina óljósa litla veru í horni ljósa flatar myndarinnar og einhvers konar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
98 Sjá mynd 4 í myndaskrá.	  
99 Halldór Björn Runólfsson, viðtal, 19. mars 2013.	  
100 Sjá mynd 5 í myndaskrá. 
101 Bera Norðdal, Árbók Listasafns Íslands 1989. 

grimmt skrímsli eða angistarveru í efri hluta myndarinnar, sem virðist skríða yfir eða 

hertaka ljósa flötinn eða þá veru sem hann á að endurspegla. Neðst á myndinni er lítil 

hrísla sem gengur út úr myndinni með agnarsmáum berjum á. Ljósi hluti 

myndarinnar, með hríslunni neðst, getur einnig litið út fyrir að vera sköp konu en 

myndin er óræð. Titillinn er helsta vísbendingin um hvað myndin gengur út á og um 

hvað Róska var að hugsa við gerð verksins. Síðasta hálmstráið er íslensk orðatiltæki 

og vísar í síðasta möguleikann, hinstu vonina. „Eitthvað er síðasta hálmstráið“ merkir 

að „eitthvað er síðasta vonin“ og sú von er veik. Það er einnig fólgin áhætta í því að 

„grípa síðasta hálmstráið,“ það er að nota eitthvað sem neyðarúrræði án þess að mikil 

von sé um árangur.102 Örvænting og vonleysi felast í orðunum „síðasta hálmstráið.“ 

Róska vísar til þess með myndinni og áhorfandinn getur vissulega lesið ákveðna 

örvæntingu í myndinni án þess að vita titilinn. Halldór Björn talar um að hann hafi 

aldrei séð svo nærgöngult myndefni hjá íslenskum listamanni nema ef til vill í verkum 

Jóhönnu Kristínar Yngvadóttur.103 

 

5.4 Lifi frelsið  

Verk eftir Rósku frá árinu 1973, sem ber heitið Lifi frelsið104 var sýnt á sýningunni 

Með viljann að vopni - Endurlit 1970-1980 á Listasafni Reykjavíkur, Kjarvalsstöðum 

árið 2010. Myndin er grafískt plakat unnið í silkiþrykk. Á myndinni situr kona í 

gulum tónum með rauðan riffil í fanginu og appelsínugul sól er að setjast í bakgrunni. 

Fyrir ofan konuna er letrað með rauðum stöfum: „Viva la Libertad“ eða „Lifi frelsið“. 

Hún er þungbrýnd og niðurlút og ekki bjartsýn af svip hennar að dæma. Svipur 

konunnar og yfirskrift verksins fara ekki saman heldur mynda andstæður í myndinni 

eins og guli og rauði liturinn gera einnig. Rauð rós  stendur hálfdauð á stilk og er 

táknræn fyrir dauðann. Birna Þórðar telur að þetta plakat sé tileinkað baráttunni í 

Chile og sprottið af valdaráninu þar árið 1973 þegar Salvador Allende forseti landsins 

var hrakinn frá völdum og myrtur í kjölfarið. 105  Í myndinni vísar Róska í 

stríðshörmungar og samkennd. Aftur er hún að vinna með konuna sem viðfangsefni í 

verkum sínum þó að þetta sé aðgerðaplakat fremur en málverk. Alls staðar er konan 

henni hugleikin enda Róska kona sjálf og eðlilegt að hún skilji hugarheim kvenna nær 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
102 Jón G. Friðjónsson, Mergur málsins, 228. 
103 Halldór Björn Runólfsson í Hjálmar Sveinsson, Róska, 51. 
104 Sjá mynd 6 í myndaskrá.	  
105 Birna Þórðardóttir, viðtal, 7. mars 2013. 

og fjær. Birna Þórðar talar um að Róska hafi ekki haft margar kvenfyrirmyndir í 

kringum sig en þær sem hún hafði voru allt sterkar konur. Þegar stríðshörmungar 

steðja að blæðir konum ekki síður en körlum þó að þær standi ekki á víglínunni.106 

Það eru líka sterkar konur.  

 

5.5 Næturdrottningin/Kona flýr nótt  

Næturdrottningin eða Kona flýr nótt frá árinu 1988107 sýnir konu í forgrunni. Hún er 

klædd í léttan bláan hlýrakjól og rauða skó, rautthærð og með rautt veski. Vegna 

fjarvíddar í myndinni virðist sem fótur og önnur hendi konunnar séu allstór og höfuð 

hennar og hin hendin agnarsmá. Konan virðist vera í öngum sínum og óvissa skín úr 

agnarsmáu andliti hennar. Birna Þórðar talar um að Róska hafi sem kona orðið fyrir 

ýmsu aðkasti af hálfu karlmanna og hafi þurft að verjast þeim. Það hafi hún túlkað í 

málverkum sínum og það sjáist greinilega í verkum eins og Án titils frá árinu 1967 og 

í verkinu Næturdrottningin/Kona flýr nótt frá árinu 1988.108 Í þeim verkum megi sjá 

bugaða konu annars vegar og flýjandi konu hins vegar. 

 

5.6 Hugsunin   

Á sýningunni Konan 2000 árið 1993 á Sólon Íslandus sýndi Róska ýmsar myndir þar 

sem konan var í forgrunni. Skrifað var um sýninguna í Vikublaðið undir fyrirsögninni 

„Róska og konurnar“.109 Höfundur spyr Rósku hvers vegna hún geri kvennamyndir og 

Róska svarar því að konur séu miklu sannari en karlmenn, þær samþykki frekar 

tilfinningar sínar og að þær séu fallegri manneskjur að innan sem utan. Í viðtalinu 

talar Róska á femínískum nótum og segir að það séu konur í dag sem tali og standi 

gegn pólitískri ládeyðu en að aftur á móti eigi konur langt í land með að ná tilsettum 

markmiðum.110  

 Á sýningunni sýndi Róska stórt olíumálverk þar sem kona heldur um höfuð 

sér. Hún heldur um augu og enni og í gegn skína stórar rauðar varir. Dökkt hárið 

fellur niður með andlitinu og afgerandi litafletir eru lýsandi fyrir nýjan stíl sem 

einkennir myndverk Rósku á seinni hluta ferils hennar. Þetta er að öllum líkindum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
106 Birna Þórðardóttir, viðtal, 7. mars 2013. 
107 Sjá mynd 7 í myndaskrá. 
108 Birna Þórðardóttir, viðtal, 7. mars 2013. 
109 H.J. „Róska og konurnar,“ Vikublaðið, 13. ágúst 1993, 16. 
110 Sama, 16. 

sjálfsmynd eins og margar af myndum Rósku og í fyrstu heldur áhorfandi að myndin 

lýsi konu sem vill ekki horfast í augu við heiminn heldur felur augu sín. Sjálf segir 

Róska að myndin sé vísun í Hugsuðinn eftir Rodin þar sem karlmaðurinn situr álútur í 

öllu sínu veldi með hönd undir kinn. „Hjá Rodin var hugsuðurinn auðvitað karlmaður 

og aðaláherslan er á manninn en ekki hugsunina. Hana vantaði nefnilega. Þessi mynd 

heitir Hugsunin111. Hugsunin er kona.“112 Róska tengir hugsunina við konuna en ekki 

móðurlífið eins og karllæg hugmyndafræði fyrri tíma gerði. Sú túlkun að konan geti 

verið hugsandi endurspeglar femíníska hugmyndafræði og þá staðreynd sem 

kvenréttindabaráttan gekk út á, það er konur væru hugsandi mannverur og ættu jafnan 

rétt til mannréttinda og kjara á við karlmenn. Þetta eru mjög femínískar vangaveltur 

hjá Rósku og styðja þá hugmynd að myndlist hennar sé femínísk. Róska var djúp og 

vitur, vel lesin og fjölhæf og myndlist hennar endurspeglar hugarheim hugsandi konu 

í anda femínisma. Sama ár var haldin í Bretlandi sýningin Bad Girls þar sem verkum 

frumkvöðla í femínískri list eins og Louise Bourgeois og súrrealistans Meret 

Oppenheim voru gerð skil. 113  Sýningin endurspeglar aukin áhuga á verkum 

kvenkynslistamanna og áhrif kvennabaráttu á listir kvenna eru ótvíræðar á báðum 

sýningum. 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
111 Sjá mynd 8 í myndaskrá. 
112 H.J. „Róska og konurnar,“ 16. 
113 Reckitt, Formáli að Art and Feminism, 11. 

6. „Kona meðal kvenna“ - Karllæg gagnrýni og orðræða 

Hugarfar Rósku breyttist í tímans rás. Birna Þórðar talar um að Róska hafi á fyrri 

hluta ævi sinnar verið „kona meðal karla“ og spilað sig sem „töffara meðal töffara.“ 

Seinna hafi hún farið að upplifa sig sem „konu meðal kvenna“ og hún hafi fyrst þá 

leyft sér að brjóta niður varnarmúrinn. „Mér fannst hún síðustu árin leyfa sér miklu 

meira. Hún þurfti ekki alltaf að vera mesti töffarinn.“114 Samfara því varð myndlist 

Rósku enn einlægari og það sést greinilega í gjörningnum Rok sem hún flutti á 

Nýlistasafninu árið 1996. Þar er hún er að gera upp líf sitt og vísar í málaralistina og 

lífið, rýmið og tímann, í neyslu og fíkn. „Hún notaði sprauturnar til að kasta 

málningunni og síðan var hún með fyrirlestur um súrrealismann. Hún var þarna í raun 

og veru að opna sál sína meira en hún hafði gert.“115  

 Ragnheiður Ragnarsdóttir, vinkona Rósku, talar um að hún hafi kynnst Rósku 

seint og þá ekki sem logandi byltingarsinna eða uppreisnarmanni, heldur sem 

myndlistarmanni og miðaldra konu með glampa í augum.“116 Steinunn Vasulka, 

æskuvinkona Rósku sagði að hún hefði ekki átt von á því að hún yrði pólitískur 

listamaður eða aðgerðasinni heldur haldið að Róska yrði „hreinn listamaður vinstri 

þenkjandi.“117 Í raun hallaðist Róska meira að þeim vinkli á seinni hluta lífsskeiðs 

síns. Steinunn er brautryðjandi í vídeólist og frumkvöðull á sínu sviði rétt eins og 

Róska. Þessar konur þorðu á þeim tíma þegar konur að öllu jöfnu tóku ekki af skarið. 

 Á áðurnefndri sýningu á Sólon Íslandus árið 1993 sýndi Róska olíumálverk, 

ljósmyndir, tölvugrafík og flennistórar varir útskornar í spónaplötu. Femínismi og 

erótík voru áberandi í verkunum og Róska talaði um að hana langaði að sýna stöðu 

kvenna og að henni þætti mikilvægt að listamenn reyndu að skrá söguna.118 Bragi 

Ásgeirsson skrifaði fremur neikvæða gagnrýni í Morgunblaðið í ágúst 1993 þar sem 

hann segir að þarna fari „kona í uppreisnarhug gegn karlaveldinu“ og að það séu helst 

myndirnar Gljátíkin og Kona flýr nótt sem haldi sýningunni uppi og skeri sig úr fyrir 

svipmikil vinnubrögð og sterka skírskotun.“119  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
114 Birna Þórðardóttir, viðtal, 7. mars 2013. 
115 Sama.  
116 Hjálmar Sveinsson, Róska, 154. 
117 Róska. 
118 Þ.Þ. „Að skrá söguna,“ Morgunblaðið, 29. júlí 1993, 11. 
119 Bragi Ásgeirsson, „Sýning Rósku,“ Morgunblaðið, 11. ágúst 1993, 13. 

Það má greina mikla karllægni og gremju í gagnrýni Braga, til dæmis í orðunum 

„löngu fyrirhuguð og boðuð sýning er loks komin upp í listhúsinu Sólon Íslandus.“ 

Hann reynir að grafa undan trúverðugleika listakonunnar og finnur henni nær allt til 

foráttu. Myndmál Rósku talar þó sínu máli og sýnir að hún var alls ekki af baki dottin 

og hvergi hætt. Aftur var karllægur myndlistaheimurinn ekki tilbúinn í það sem hún 

hafði fram að færa. Á þessum tímapunkti hafði hún tekið hlutverk sitt sem konu enn 

lengra og fannst hún þurfa að sýna fram á kúgun kvenna, tuttugu og fimm árum eftir 

að FÍM vildi ekki meðtaka framúrstefnuleg verk hennar. Enn er hún að fjalla um 

konuna í verkum sínum, svarta teiknaða línan hefur vikið fyrir lituðum flötum í 

hreinni samsetningu lita og flata, áhrif abstraktsins hafa dofnað og einkenni popplistar 

aukist. Nýjar tölvugrafíkmyndir sýna líka að enn er hún alls óhrædd við að tileinka sér 

nýrri og tæknivæddari miðla og er ég alls ósammála Braga að það beri vott um 

endurtekningu og stöðnun. Miklu fremur var þetta nýtt og spennandi í anda Rósku og 

hún óhrædd við að sýna á sér nýrri og enn viðkvæmari hlið. Bragi sætir færis og notar 

það til að tæta listakonuna í sig í stað þess að sjá hvað verkin hafa upp á bjóða. Þetta 

endurspeglar karllægan og andfemínískan hugsunarhátt þess tíma og að konur gátu 

ekki leyft sér hið sama og karlmenn í listsköpun. 

 Sýningin Rauð var haldin á Nýlistasafninu árið 2000 og var hún lokasýning í 

tríólógíu safnsins sem nefndist Hvít, Blá og Rauð.120   Sýningin var  yfirlitssýning til 

heiðurs Rósku og hluti af Menningarborg Evrópu árið 2000.121 Sýningin dró upp 

fjölbreytta og lifandi mynd af öllum hliðum Rósku, myndlistarkonunni, 

ljósmyndaranum, kvikmyndagerðarkonunni, dagbókarhöfundinum og aðgerðar- 

sinnanum Rósku. Rauði þráðurinn í verkum Rósku var greinilegur á sýningunni. Hann 

var annars vegar súrrealískur og persónulegur og hins vegar femínískur og pólitískur, 

enda lýkur hún listferli sínum á afar pólitískri og femínískri sýningu árið 1993 á Sólon 

Íslandus og að lokum á súrrealískum og persónulegum gjörningi í Nýlistasafninu árið 

1996.  

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
120 „Myndlist“, Morgunblaðið, 30. september 2000,  
    http://www.mbl.is/greinasafn/grein/562005/ (sótt 15. apríl 2013.) 
121 Tinna Guðmundsdóttir, Nýlistasafnið/The Living Art Museum, 252. 

7. Lokaorð og niðurstaða 

„Pólitík og listir; þetta er hvort tveggja mjög skapandi.“122 – Róska 

Róska lét verkin tala og barðist fyrir betri heimi. Hún var alltaf einlæg og oft 

öfgakennd. Hún barðist fyrir almennum mannréttindum, gegn stríði og valdhroka 

yfirstéttarinnar gagnvart þeim sem minna máttu sín. Hugarfar Rósku var mjög 

femínískt þó hún hafi ekki skilgreint sig sem femínista eða unnið með 

kvennahreyfingarinnar. Hún talaði máli kvenna í myndlist sinni og konan var hennar 

helsta viðfangsefni. Hún vann með það sem kom til hennar hverju sinni, allt frá 

persónulegri kúgun konunnar í sjálfs- og kvenmyndum sínum yfir í þjóðfélagsmál og 

stríðshörmungar sem varða almenn mannréttindi sem hafa gríðarleg áhrif á alla, ekki 

síst konur. Þannig vann hún gegn óréttlæti og mismunun, með því að vekja athygli á 

því í mynd eða með athöfn.  

 Kvenréttindi eru almenn mannréttindi þannig að auðvitað var Róska að 

einhverju leyti femínísk. Flestar konur eru þeirrar skoðunar að þær eigi að njóta 

almennra mannréttinda þó að þær flokki sig ekki sem femínista. Í mínum huga var 

Róska hreinræktaður femínisti. Hún var hugsjónamanneskja, fylgin sjálfri sér og lét 

ekkert stoppa sig. Hún neitaði að vera stjórnað af karllægu valdi borgarastéttar þó svo 

að hún hafi mest allt sitt líf verið háð karlmönnum, eins og Aðalsteinn Ingólfsson 

orðar það: „byltingarsinni sem ljáði auðvaldinu líkama sinn sem ljósmyndafyrirsæta, 

femínisti sem var alla tíð háð karlmönnum.“123 Róska lifði lífinu á eigin forsendum 

sem voru í anda femínisma, þó svo að hún hafi aldrei barist fyrir konunni sem móður 

heldur sem mannveru sem tæki sjálfstæðar ákvarðanir. Þó að flogaveiki og skrautlegt 

líferni hafi á tímum dregið úr henni mátt, bjó í henni sterkur baráttuvilji, einbeittur og 

hreinskilinn listamaður sem hikaði ekki við að tjá það sem á hjarta hennar lá hverju 

sinni. Eins og fyrr segir var ekkert til í hennar hugmyndaheimi sem hét „kompromí“! 

Sá hugsunarháttur er afar femínískur.  

  

Róska hóf feril sinn á  persónulegum nótum eftir nám í myndlist á Íslandi, í Prag og 

Róm. Í fyrstu málverkum hennar má greina afar fallegan teiknistíl sem ber vott um 

viðkvæmni og heiðarleika. Eftir veru sína í París og Róm hallaðist hún meira að 

pólitískri list. Hún virðist hafa misst trú á málverkið um tíma og víkur frá því, sem er 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
122 Róska í „Féll í skóla og varð flogaveik upp úr því,“ 23. 
123 Aðalsteinn Ingólfsson, „Réttnefndur lífskúnstner,“ 14.  

miður því þar þykja mér hæfileikar Rósku ótvíræðir. Hún snéri þó aftur að málverkinu 

síðar á ferlinum og hélt ótrauð áfram með þær hugmyndir sem voru henni hugleiknar 

tveimur áratugum fyrr. Á því lífsskeiði sýndi hún á sér nýja hlið, vísaði í konuna sem 

sterka hugsandi manneskju. Kona meðal kvenna. Teikning Rósku í málverki og grafík 

var einstök. Þar bjó hæfileiki hennar. Innsetningar og áróðursverk voru börn síns tíma 

en það sem eftir lifir er málverkið, baráttuandinn og heiðarleikinn.  

 Oft tókust á andstæður í sköpunarheimi Rósku sem gerði það að verkum að 

hún talaði tveim tungum. Róska átti erfitt með að gera upp á milli listakonunnar og 

róttæklingsins og sagði sjálf í viðtali við Þóru Kristínu Ásgeirsdóttur þegar hún var 

spurð um tímabilin í lífi sínu, „að pólitíkin og listin væri hvort tveggja mjög 

skapandi.“124 Halldór Björn Runólfsson talar einnig um að hún hafi verið „uppfull af 

andstæðum“ og að það komi skýrt fram í list hennar.125 Róska sýndi með aðgerðum 

sínum, verkum og vilja að konur þora, vilja og geta. Hún var fyrst kvenna til ýmissa 

verka innan myndlistarheimsins, gerði meðal annars fyrsta femíníska gjörninginn á 

Skólavörðuholti árið 1967 og var fyrsta konan sem sýndi með SÚM hópnum. Róska 

sýndi einnig frumkvæði og framúrstefnu með ljósmyndaverkum sínum, meðal annars 

þegar hún tók ljósmyndir af óeirðalögreglu á Ítalíu og málaði ofan í. Róska var einnig 

fyrsta íslenska kvikmyndagerðarkonan og sú fyrsta til að leikstýra kvikmyndum sem 

sýndar voru á erlendri grund.126   

  

Niðurstaða mín er sú að myndlist Rósku hafi sterka femíníska skírskotun og að vel 

megi flokka mörg verka hennar sem femínísk og undir áhrifum frá 

kvenréttindabaráttu og hugmyndafræði femínisma. Femínismi er pólitík og Róska var 

alla tíð mjög pólitísk. Pólitísk málefni kvenna og önnur samfélagsleg málefni voru 

henni alla tíð hugleikin. Róska var pólitísk kona sem málaði myndir af konum, 

sterkum konum sem og buguðum. Skúlptúrverkið Súper-þvottavél frá árinu 1967 og 

málverkið Hugsunin frá árinu 1993 ásamt fleiri verkum endurspegla femíníska 

hugmyndafræði, vilja og áræðni hjá Rósku sem fylgdi henni alla tíð og hún er án efa 

femínísk. Orðræðan á seinni hluta síðustu aldar endurspeglar einnig á köflum karllægt 

og andfemínísk viðhorf í garð Rósku og hugmynda hennar um listsköpun. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
124 Róska í „Féll í skóla og varð flogaveik upp úr því,“ 23. 
125 Halldór Björn Runólfsson, viðtal, 19. mars 2013.	  
126 Bryndís Schram, „Ragnhildur Óskarsdóttir, Róska,“ Morgunblaðið, 22. mars 1966, 42. 

Ég heillaðist af myndlist og persónuleika Rósku. Róska var umdeild, en þannig er það 

oft með þá sem ryðja brautir og fara óvenjulegir leiðir. Að mínu mati geta femínistar 

og samfélagið allt lært mikið af listakonunni. Með íðilfögrum og andstæðukenndum 

myndlistarverkum hefur hún gefið mér mikið og hrært með mér mismunandi 

tilfinningar. Hugmyndaheimur Rósku hefur einnig styrkt hugmyndir mínar um 

femínisma og að femínismi eigi sér enga eina birtingarmynd heldur sé hann mikilvægt 

og jákvætt afl í stöðugri þróun. 

 

 

Reykjavík, 8. maí 2013 

Ástríður Magnúsdóttir 

Viðauki   

1. Yfirlit yfir ævi og feril Rósku 

 

1940 

Róska, Ragnhildur Óskarsdóttir, fæðist í Reykjavík. Sjálf hélt hún því fram að hún 

hefði fæðst 1946 og gat framvísað fölsuðu vegabréfi því til staðfestingar. Foreldrar 

Rósku voru Óskar B. Bjarnason efnaverkfræðingur og Sigurbjörg Emilsdóttir 

húsmóðir. 

 

1954 

Róska lendir í slysi, verður flogaveik og glímir við flogaveiki allt fram til dauðadags. 

Hún leitar sér lækninga ásamt föður sínum í Evrópu með litlum árangri og 

lifnaðarhættir ýta undir einkenni sjúkdómsins. 

 

1957-1961 

Róska sækir nám í MR einn vetur en hættir og innritast árið 1960 í Handíða og 

myndlistarskólann. Þar kynnist hún meðal annars Hreini Friðfinnssyni og fyrri 

eiginmanni sínum, Gylfa Reykdal. 

 

1962 

Róska fer í framhaldsnám í myndlist til Prag ásamt Gylfa.  

 

1963 - 1964 

Róska fer frá námi í Prag af því hún var orðin of taugaspennt að eigin sögn. Róska og 

Gylfi eignast son á Íslandi, Höskuld Harra. Þau halda aftur út og skilja soninn eftir í 

umsjá foreldra Rósku; Óskars Bjarnasonar og Sigurbjargar Emilsdóttur. Róska fer til 

Parísar og býr í listamannakommúnu í tæpt ár. 

 

1965-1967 

Róska kynnist Manrico Pavolettoni, síðari eiginmanni sínum og þau búa saman á Via 

Giulia á Ítalíu. Hún hefur nám í L´Accademia di Belle Arti og leggur stund á myndlist 

næstu tvö ár. Róska málar mikið á þessum árum og íbúð þeirra Manricos verður 

samkomustaður og viðverustaður ungra listamanna í Róm, einskonar listamiðstöð. 

1967 

Í september þetta ár heldur Róska sýningu á 55 málverkum og teikningum í Casa 

Nova í Reykjavík. Hún gerist meðlimur í SÚM fyrst kvenna og sýning hennar í Casa 

Nova er kynnt sem listsýning á vegum SÚM. Þetta sama ár tekur hún þátt í 

útilistaverkasýningu á Skólavörðuholti með femínískum gjörningi þar sem hún breytir 

þvottavél í geigvænlegan eldflaugapall og nytsamlegra tæki, að hennar mati. Hún 

sinnir á sama tíma fyrirsætustörfum í Róm til að drýgja tekjurnar. 

 

1968 

Róska tekur þátt í norrænni samsýningu Unge nordiske Kunstnere í Álaborg. Í 

dagbókarfærslum Rósku frá þessu ári kemur fram að henni líði illa og hún hafi leitað 

lækninga í München. Stúdentaóeirðir og baráttuandi eiga hug Rósku og Manricos og 

þau taka þátt í mótmælum sem áttu sér stað í bænum Fabbrico á Ítalíu. Þangað koma 

listamenn eins og Dario Fo og Jean Luc Godard.  

 

1969-1979 

Róska vinnur við útgáfu á Neista, málgagni Fylkingarinnar og hannar veggspöld fyrir 

Fylkinguna. 

 

1969 

Kvikmyndalist verður ráðandi listform í Norður-Ítalíu á þessum tíma og Róska og 

Manrico taka þátt í kvikmyndum Godards. Róska tekur þátt í L´arte Povera í 

Feneyjum. Róska tekur einnig þátt í þriðju SÚM sýningunni sem haldin er í Gallerí 

SÚM. Róska sýnir mólov-kokkteil, götuvirki, pólitísk veggspjöld, teygjubyssu og 

ferðatösku byltingarmanns í anda stúdentaóeirða og verkamannabyltingar á Ítalíu. 

Sama ár sendir Róska stóra ljósmynd af óeirðalöggu inn á sýningu FÍM sem er 

hafnað. Róska gagnrýnir Valtý Pétursson og FÍM harkalega og út frá því spinnast 

ritdeilur í Þjóðviljanum. Ritari FÍM, Kjartan Guðjónsson, skrifar grein þar sem hann 

talar um að hingað sé „komin fokill stelpa frá Róm.“ Í nóvember fara Róska og Birna 

Þórðardóttir á hátíð sem haldin var í Háskólabíó til heiðurs Halldóri Laxness. Þar sitja 

þær uppi á sviði, færa Nóbelskáldinu blóm og af því loknu fer Birna með ræðu „þar 

sem hún gagnrýnir stuðning íslenskrar borgarastéttar við stríðið í Víetnam og harmar 

að Halldór Laxness skuli láta þessa sömu borgarastétt hampa sér“. Róska stendur á 

meðan á sviðinu með fána þjóðfrelsishreyfingar Suður-Víetnam klædd alpahúfu. 

Nokkrum dögum seinna ráðast Róska, Birna og félagar úr Fylkingunni inn í herstöð 

Bandaríkjamanna á Keflavíkurflugvelli. Þar tekst þeim að komast inn í sjónvarpsstöð 

hersins þar sem þau stöðva útsendingu með því að sprauta rauðri málningu á linsur 

tökuvélanna og á sama tíma mála þau slagorð á veggi upptökuversins. 

 

1971 

Á þessu ári er Róska virkur meðlimur  og leiðbeinandi í Fylkingunni. Þar kynnist hún 

Einari Má Guðmundssyni. Hún fer með gjörning á samsýningu SÚM lV í Fodor 

listasafninu í Amsterdam og tekur þátt í samsýningu í Madríd. 

 

1973-1976 

Á þessum árum stundar Róska nám í kvikmyndagerð við Centro Experimentale 

Dell´Arte Cinematografica í Róm. Róska og Manrico gera heimildaþætti um Ísland 

fyrir ítalska sjónvarpið. Íslenska sjónvarpið sýnir þáttunum ekki áhuga. Róska tekur 

þátt í samsýningum SÚM og á vegum herstöðvarandstæðinga. Hún kemur oft við í 

París þar sem systir Manricos býr og ferðast mikið á milli. Í París kynnist hún franskri 

leikkonu Bulle Olgier og tekur ljósmyndir fyrir mynd Jacques Rivette Duelle. Á Ítalíu 

er hún í samstarfi við róttæklinga hreyfingarinnar Lotta continua, þar sem hún tekur 

þátt í hönnun á tímariti þeirra. Á þessum árum tengist hún líka borgarskæruliðum í 

Brigade Rosso og falsar fyrir þá vegabréf. Manrico ánetjast um þessar mundir hörðum 

eiturlyfjum. 

 

1977 

Handritið að kvikmyndinni Ballaðan um Ólaf Liljurós verður til. Leikstjóri er Þrándur 

Thoroddsen og leikarar eru vinkona Rósku; Birna Þórðardóttir, ásamt  Megasi og 

Degi Sigurðarsyni. 

 

1978-1981 

Á þessum árum skrifar Róska hugleiðingu um súrrealismann. Hún skrifar einnig og 

tekur upp kvikmyndina Sóley og leikstýrir henni. Myndin byggir á minnum úr 

íslenskum þjóðsögum og er afar súrrealísk. Myndin fær að mestu slaka dóma á Íslandi 

og er að mörgu leyti tæknilega ófullkomin en er þó sýnd í ítalska sjónvarpinu. Margir 

vina Rósku lenda illa í því fjárhagslega vegna skuldbindinga sem þeir höfðu tekið á 

sig vegna myndarinnar. 

 

1982 

Róska tekur þátt í samsýningunni Partýsýning í Nýlistasafninu í janúar þetta ár. 

 

1982-1990 

Lítið heyrist frá Rósku og Manrico á þessum árum. Heilsa Rósku fer versnandi og hún 

og Manrico sogast frekar inn í heim eiturlyfja.  

 

1990 

Róska fer hægt og bítandi að flytja sitt hafurtask frá Róm. Hún heldur sýningu í 

Nýlistasafninu á málverkum, teikningum, ljósmyndum og tölvugrafík og eru mörg 

verkanna frá árunum í kringum 1980 sem vottar um aðgerðaleysi á níunda áratugnum 

sem skýra má ef til vill af lasleika og lyfjaneyslu. Sýningin fær góða dóma og Róska 

fyllist nýjum þrótti. 

 

1993 

Róska býr nú að mestu leyti á Íslandi. Hún sýnir femínísk og exótísk málverk á Sólon 

Íslandus, stór og litrík málverk af konum í poppaðri stíl en áður. Fær neikvæða 

gagnrýni frá Braga Ásgeirssyni sem þó hrósar tveimur myndum á sýningunni. 

 

1994 

Verk eftir Rósku er á sýningu sem haldin er til heiðurs Jón Gunnari Árnasyni í 

Nýlistasafninu í mars þetta ár. 

 

1995 

Róska tekur þátt í samsýningu félagsmanna í Nýlistasafni í janúar þetta ár. 

 

1996 

Nýlistasafnið býður Rósku að halda mikla yfirlitssýningu á verkum sínum. Róska 

tekur sig til í mars sama ár og heldur gjörninginn ROK í Nýlistasafninu. Hún endar 

gjörningin á því að lesa upp hugleiðingu sína um súrrealismann sem var henni ætíð 

hjartfólginn og uppspretta hugmynda; „sífellda uppreisn í lifandi póesíu og pólitík.“ 

Róska er bráðkvödd tveimur vikum seinna í mars 1996. Við útförina flytur Birna 

Þórðardóttir útfararræðu og leikin er tónlist eftir Janis Joplin og John Coltrane. 

 

2000 

Þetta ár er haldin stór yfirlitssýning á verkum Rósku í Nýlistasafninu. Sýningin fær 

góða dóma og er vel sótt. Ævistarf Rósku er til sýnis og baráttuandi svífur yfir 

vötnum. 

 

2. Námsferill Rósku 

1960-1062  Nám við Myndlista- handíðaskólann í Reykjavík 

1962-1963 Nám við  listaskóla í Prag  

1964  Dvöl í Frakklandi á listamannanýlendu í kastala rétt utan við París 

1965 1968 Nám við Accademia di Belle Arte.   

  Lauk prófi þaðan úr höggmyndadeild. 

1973-1976 Nám við Centro Experimentale dell´arte cinematografica  

 

 

 

Sjá nánar:  

                                                                                         

Hjálmar Sveinsson, Róska, 174-175 

Nýlistasafnið 10 ára, 63-64 

„Ragnhildur Óskarsdóttir, Róska“, Morgunblaðið, 22. mars 1966, 42 

Bragi Ásgeirsson, „Sýning Rósku“, Morgunblaðið, 11. ágúst 1993 

Tinna Guðmundsdóttir, ritstj. Nýlistasafnið/The Living Art Museum, 1978-2008 

 

 

 

 


